
ᑭᔭᐱᐨ ᐅᒋᑭᑫᐣᑕᐣ ᐃᒪ ᒪᒪᑕᐘᐱᑯᐠ Ontario.ca/RSV

ᐸᑭᑕᓇᒧᐘᐱᓀᐏᐣ (ᐸᑭᑕᓇᒧᐘᐱᓀᐏᐣ)

ᒪᔭᒼ ᐏᑕᒪᑫᐏᓇᐣ ᐃᐍ ᐅᒋ ᐸᑭᑕᓇᒧᐘᐱᓀᐏᐣ

  ᐸᑭᑕᓇᒧᐘᐱᓀᐏᐣ (ᐸᑭᑕᓇᒧᐘᐱᓀᐏᐣ) ᒪᐘᐨ ᑲᐏᒋ ᓇᔑᔭᐦᐃ ᑭᒋᐸᑭᑕᓇᒧᐘᐱᓀᐏᐣ ᑲᐸᑲᒥᐡᑲᑫᒪᑲᐠ ᐃᒪ 
ᐅᐦᐸᓂᐠ ᐁᑿ ᐸᑭᑕᓇᒧᓂᔭᐱᐠ, ᐃᑵᓂᐘᐠ ᒼᒪᐘᐨ ᐅᐡᑭᓂᐦᑕᐏᑯᐠ, ᐊᐘᔑᔐᔕᐠ ᐁᑿᐊ ᑲᑫᑌᔭᑎᓯᐘᐨ ᐊᐏᔭᐠ᙮ 

  ᐸᑭᑕᓇᒧᐘᐱᓀᐏᐣ ᑕᑭᐏᒋ ᐃᔑᓇᑿᐣ ᑐᑲᐣ ᑲᐏᑕᑭᑯᒥᓇᓂᐘᐠ ᐁᑿ ᒪᐘᐨ ᑲᐏᒋ ᓂᐦᑕ ᐸᑭᑕᓇᒧᓂᔭᐱᐠ 
ᐃᓇᐱᓀᓇᓂᐘᐠ, ᑲᓂᐦᑕ ᒥᓂᐘᐱᓀᓇᓂᐘᐠ ᐘᑭᑲᓇᐠ ᑲᐸᑲᒥᐡᑲᑯᐘᐨ ᐅᐡᑭᓂᐦᑕᐏᑯᐠ ᐁᑿ ᐊᐘᔑᔐᔕᐠ᙮

  ᑫᑲᐟ ᑲᑭᓇ ᐊᐏᔭᐠ ᑲᐸᑭᑕᓇᒧᐘᐱᓀᐘᐨ ᐸᑭ ᐁᐦᑕ ᑕᑭᐏᒋ ᐊᑯᓯᐘᐠ ᐁᑿ ᒋᔭᓂ ᒥᓄᔭᐘᐨ ᐯᔑᐠ ᓇᐣᑕ ᓂᔑᐣ 
ᐱᒥᑯᓇᑲᓂᐠ ᐁᑲ ᒋᓇᑕᐍᐣᑕᒧᐘᐨ ᒪᐡᑭᑭᐏᓇᐠ ᐏᒋᐦᐃᐍᐏᓂᓂ ᓇᐣᑕ ᓇᑕᐏᐦᐃᐍᐏᓂᐠ᙮

  ᐊᑎᐟ ᐊᐏᔭᐠ, ᐸᑭᑕᓇᒧᐘᐱᓀᐘᐨ ᑕᑭᐏᒋ ᑭᒋ ᒥᓂᐏᓭᐘᐠ, ᐃᑵᓂᐘᐠ ᑐᑲᐣ ᐅᐡᑭᓂᐦᑕᐏᑯᐠ, ᐊᐘᔑᔐᔕᐠ ᐁᑿ 
ᑲᑫᑌᔭᑎᓯᐘᐨ ᐊᐏᔭᐠ᙮ ᐸᑭᑕᓇᒧᐘᐱᓀᐏᐣ ᑕᑭᐏᒋ ᐏᒋᐦᐃᐍᓭ ᐃᑵᓂᐘᐣ ᑯᑕᑭᔭᐣ ᓀᐱᐨ ᐊᑯᓱᐏᓇᐣ ᐊᐘᔑᒣ ᒋᐏᒋ 
ᐊᓂᒥᓭᑭᐣ᙮

  ᐊᐏᔭᐠ ᑕᑭᐏᒋ ᐊᑯᓯᐘᐠ ᐃᐍᓂ ᐸᑭᑕᓇᒧᐘᐱᓀᐏᓂᓂ ᒣᑿᐨ ᑲᔭᓂᐡᑿ ᑕᑿᑯᓂᓂᐠ ᐁᑿ ᐏᐸᐨ ᑲᒪᒋ ᓯᑿᓂᓂᐠ ᒣᑿᐨ 
ᐊᐍ ᐊᑯᓯᐏᒪᐣᒍᐡ ᑲᒪᐡᑲᐏ᙮

ᐸᑭᑕᓇᒧᐘᐱᓀᐏᐣ ᓂᐦᑕ ᐸᑭ ᐱᑯ ᐸᑲᒥᐡᑲᑫ ᐃᓇᐱᓀᐏᓂᐠ ᐊᑎᐟ ᑲᐱᒥᑭᔑᑲᓂᑭᐣ ᐁᑿ ᐁᑲ ᐁᓇᑕᐍᐣᑕᑿᐠ  
ᒪᐡᑭᑭᐏᓇᐠ ᐏᒋᐦᐃᐍᐏᐣ᙮  ᐃᔕᐣ ᐘᐘᓀᐣᑕᒥᓭᐏᓂᐠ ᐊᑯᓯᐏᑲᒥᑯᐠ ᑭᐡᐱᐣ ᐊᐏᔭ:

• ᐁᑲ ᐁᑭᐸᑭᑕᓇᒧᐨ, ᐁᐘᐱᓀᐏᓭᐨ, ᐘᐱᑐᓂᓭ ᓇᐣᑕ ᐏᔕᐘᐡᑯᑐᓂᓭ, ᐁᑲ ᐁᑭᐸᑭᑕᓇᒧᐨ ᓇᐣᑕ ᐁᒋᐍᓇᒧᐨ᙮

• ᐁᓇᑿᓂᓂᑭᐣ ᐅᑵᓂᐘᐣ ᐃᓯᓭᐏᓇᐣ: 

- ᑭᔑᑌᐏᓭ ᐁᑿ ᓂᐸᒪᒋᐦᐅ ᓇᐣᑕ ᐁᑭᐊ ᐁᑭᑭᐡᑯᓯᐨ

- ᐁᐸᐸᑯᒥᐨ ᐁᑿ ᐁᑲ ᐁᑭᒥᒋᑯᐡᑲᑭᐣ ᓂᐱᓂ ᐊᔨᓇᓀᐘᑲᓭᓂᐠ ᓇᐣᑕ ᐊᐘᔑᒣ ᒥᓂᑯᐠ

- ᐸᐸᑯᒥ ᓇᐣᑕ ᐁᑭᔑᐘᐡᑲᑌᐨ ᐁᑿ ᒥᐡᑕᐦᐃ ᒥᐢᑷᓂ ᐁᔭᔑᒋᓭᓂᐠ

- ᐁᓇᑿᐠ ᐁᐸᓯᐨ ᐁᐸᑌᐏᑐᓀᓭᐨ ᓇᐣᑕ ᐁᑲ ᐁᑭᔑᑭᐨ ᐊᔨ9ᓇᓀᐘᑲᓭᐠ ᓇᐣᑕ ᐊᐘᔑᒣ ᒥᓂᑯᐠ

https://www.ontario.ca/page/respiratory-syncytial-virus


ᑫᑯᓀᓇᐣ ᓇᑿᑭᐣ ᐁᑿ ᐃᔑᓭᓇᓂᐘᐠ ᑲᔭᓂᐘᐠ ᐃᐍ ᐸᑭᑕᓇᒧᐘᐱᓀᐏᐣ?

ᑲᓇᑿᑭᐣ ᐃᓯᓭᐏᓇᐣ ᐃᐍ ᐅᒋ ᐸᑭᑕᓇᒧᐘᐱᓀᐏᐣ ᑐᑲᐣ ᐃᐍ ᐅᑕᑭᑯᒧᐏᓇᐣ, ᐊᔑᐨ ᑲᔦ:

• ᐅᓯᓱᑕᒧᐏᐣ

• ᐅᒋᑲᐏᑌᓂᑯᒣᐏᐣ

• ᑭᔑᑌᐏᓭᐏᐣ

• ᒋᐍᓇᒧᐏᐣ

• ᐁᑲ ᐁᑭᐏᓯᓂᐨ ᐁᑿ ᐁᑲ ᐁᓴᐯᐣᑕᑯᓯᐨ

• ᐁᒥᑯᐡᑲᑌᐣᑕᑯᓯᐨ ᐊᐘᔑᐡ

ᐁᓂᐦᑕ ᐯᔑᑿᐣ ᐃᑎᓇᓂᐘᐠ ᐃᓇᐱᓀᐏᓇᐣ, ᐍᒋᓭ ᒋᐘᓂ ᐏᒋᑲᑌᐠ ᐸᑭᑕᓇᒧᐘᐱᓀᐏᐣ ᐁᑿ ᐃᑵᓂᐘᐣ ᑯᑕᑭᔭᐣ 
ᐸᑭᑕᓇᒧᐘᐱᓀᐏᓇᐣ, ᑐᑲᐣ ᐅᑕᑭᑯᒧᐏᐣ ᓇᐣᑕ ᑯᐱᐟ-19᙮ ᐃᑵᓂᐘᐣ ᐸᑭᑕᓇᒧᐘᐱᓀᐏᐣ ᐃᓇᐱᓀᐏᓇᐣ ᑲᓇᑿᑭᐣ ᐁᓂᐦᑕ 
ᓂᑲᑌᐡᑲᒪᑲᑭᐣ ᐊᑎᐟ ᑲᐱᒥᑭᔑᑲᑭᐣ, ᒪᐡᑭᑭᐏᓇᐠ ᐃᔕᐣ ᑭᐡᐱᐣ ᑭᐣ ᓇᐣᑕ ᑭᓂᒐᓂᐡ ᐊᓂᒥᓭᐠ ᒋᑭᐸᑭᑕᓇᒧᔦᐠ, ᐁᑲ ᑌᐱᒥᓂᑯᐠ 
ᐁᒥᓂᑵᔦᐠ ᓂᐱ ᓇᐣᑕ ᐊᐘᔑᒣ ᐁᔭᓂᔑᔭᔦᐠ ᑭᑎᓇᐱᓀᐏᓂᐘᓇᐣ᙮ 

ᐊᐣ ᑫᓯᐦᐃ ᓇᑕᐏᐦᐊᑲᓄᐨ ᐊᐏᔭ ᑲᔭᐨ ᐃᐍᓂ ᐸᑭᑕᓇᒧᐘᐱᓀᐏᓂᓂ?

• ᐊᐸᒋᑐᐠ ᑲᔭᑕᐍᔦᐠ ᐅᐡᑎᑿᓂᒪᐡᑭᑭᐣ ᐃᐍ ᑲᑭᔑᑌᐏᓭᔦᐠ ᐁᑿ ᑲᐏᓴᑫᐣᑕᒣᐠ ᐅᒋ᙮  ᑲᐏᐣ ᒥᓂᐠ ᐅᐡᑎᑿᓂᒪᐡᑭᑭᐣ 
ᐅᐡᑭᓂᐦᑕᐏᑯᐠ ᐁᑲ ᒪᔑ ᓂᑯᑢᓱ ᐱᓱᒼ ᑲᔭᐱᒋᓯᐘᐨ ᐁᑲ ᐱᓇᒪ ᐊᔭᒥᐦᐊᔦᑿ ᒥᓄᔭᐏᐣ ᐸᒥᐦᐃᐍᐏᓂᐠ ᐅᑿᔭᑎᓇᒪᑫ᙮  ᑲᐏᐣ 
ᐏᑲ ᒥᓂᐠ ᐅᐡᑎᑿᓂᒪᐡᑭᑭᐣ ᐃᑵᓂᐘᐠ ᐊᐘᔑᔕᐠ᙮

• ᑌᐱᒥᓂᑵᐠ ᓂᐱᐣ ᑫᐏᒋ ᐁᑲ ᐸᓯᔦᐠ (ᑲᐘᓂᐦᒋᑲᑌᐠ ᒥᔭᐏᐠ ᓂᐱᐣ)᙮ ᑭᐡᐱᐣ ᑭᓂᒐᓂᐡ ᐊᓂᒥᑐᐨ ᒋᑭᒥᓂᑵᐨ, ᑲᑵ ᓯᐣᐢᑷᑯᒣᐦᐅ 
ᑲᐏᑿᐦᐃᑫᒪᑲᐠ ᒋᐡᑕᐦᐃᑲᓂᑭᐣ ᓇᐣᑕ ᔑᐏᑕᑲᓇᐳ ᐊᐸᒋᑐᔭᐣ (ᔑᐏᑕᑲᓇᐳ) ᒥᑯᑎᐠ ᐅᒋᑲᐏᓂᑲᓇᐣ᙮ 

• ᑲᑭᔓᐘᑲᒥᐠ ᑭᓯᐱᑭᐏᓂᐠ ᓂᐱ ᓇᐣᑕ ᑲᓂᐱᐍᑭᓂᑲᑌᑭᐣ ᑲᓯᑿᓂᑭᓄᐣ ᑲᐏᐣ ᑕᑭᐏᒋ ᐊᒋᓭᓯᓄᐣ ᐊᐏᔭ ᑲᔭᐱᒋ ᑭᔑᓯᐨ 
ᐅᔭᐏᐠ ᔕᑯᐨ ᐅᑲᐏᒋᐦᐃᑯᓇᐘ ᑫᐏᒋ ᒥᓄᐘᒪᒋᐦᐅᐘᐨ᙮  ᑲᐏᐣ ᑲᑕᑲᑲᒥᐠ ᓂᐱᑲᐠ ᐃᔑᑭᓯᐱᑭᐠ ᐃᐍ ᑕᑭᐏᒋ ᓂᓂᑭᓭ 
ᐊᐏᔭ, ᐊᐘᔑᒣ ᒋᐏᒋ ᑭᔑᑌᓯᓭᐨ᙮ ᑲᐏᐣ ᑲᑵ ᐊᐸᒋᑐᐣ ᐃᐡᑯᑌᐘᐳ ᓇᓇᔕᐦᐃᑲᐣ ᑫᑭᐏᒋ ᓇᔑᓇᒪᐣ ᑲᑭᔑᑌᐏᓭᓇᓂᐘᐠ᙮

• ᑲᓇᑫᑲᑭᐣ ᑭᑭᐡᑭᑲᓇᐣ ᑫᐏᒋ ᑕᑭᓭᓇᓂᐘᐠ ᐁᑿ ᑫᐏᒋ ᐏᒋᐦᐃᐍᓭᐠ ᒥᓄᐘᒪᒋᐦᐅᐏᐣ᙮  ᑭᐡᐱᐣ ᐊᐏᔭ ᐊᓂᒪᒋ ᓂᓂᑭᓭᐨ, 
ᓇᑭᓇᓂᐣ ᑲᑭᔓᐘᑭᐣ ᑭᑭᐡᑭᑲᓇᐣ᙮ ᑭᒋᑯᓇᓂᐣ ᐊᐦᐱ ᑭᐱᒋ ᓂᓂᑭᓭᐨ᙮

ᐊᔭᒥᐦᐃ ᐊᐍ ᒥᓄᔭᐏᐣ ᐸᒥᐦᐃᐍᐏᓂᐠ ᐅᑿᔭᑎᓇᒪᑫ

• ᒷᔦ ᐊᔑᑎᓂᑲᑌᑭᐣ ᐱᑿᒋᔭᐦᐃᐠ ᓇᐣᑕ ᒪᐡᑯᔑᐏ ᒪᐡᑭᑭᐣ, ᐊᑎᐟ ᑫᑯᓇᐣ ᐃᒪ ᑲᔭᔑᒋᓭᑭᐣ ᑫᐏᒋ ᒪᒋᐏᒋᐏᑐᒪᑲᑭᐣ᙮

• ᐊᑎᐟ ᒪᐡᑭᑭᐣ, ᑐᑲᐣ ᑲᔭᑕᐍᓇᓂᐘᑭᐣ ᐅᓯᓯᑕᒧᒪᐡᑭᑭᐣ ᐁᑿ ᐅᑕᑭᑯᒧ ᒪᐡᑭᑭᐣ, ᐊᔑᑎᓂᑲᑌᐘᐣ ᐃᒪ ᑫᑯᓇᐣ ᑫᐏᒋ 
ᒪᒋᐡᑲᑯᐘᐨ ᐊᐘᔑᔕᐠ᙮ 

ᑭᔭᐱᐨ ᐅᒋᑭᑫᐣᑕᐣ ᐃᒪ ᒪᒪᑕᐘᐱᑯᐠ Ontario.ca/RSV

https://www.ontario.ca/page/respiratory-syncytial-virus


ᑭᔭᐱᐨ ᐅᒋᑭᑫᐣᑕᐣ ᐃᒪ ᒪᒪᑕᐘᐱᑯᐠ Ontario.ca/RSV

ᐊᐣ ᑫᑭᐏᒋ ᑲᓇᐍᓂᒥᑎᓯᔭᐣ ᐁᑿ ᑯᑕᑭᔭᐠ ᐊᐏᔭᐠ ᐃᐍ ᐅᒋ ᐸᒋᑕᓇᒧᐘᐱᓀᐏᐣ?

ᑭᑲᑭᐏᒋ ᐊᔓᐦᐃᐍ ᐃᐍ ᐸᑭᑕᓇᒧᐘᐱᓀᐏᐣ ᐁᑿ ᑯᑕᑭᔭᐣ ᐸᑭᑕᓇᒧᐘᐱᓀᐏᓇᐣ ᐃᒪ ᐅᒋ:

• ᑲᐯᔓᐏᓂᐠ ᑲᑕᓇᐱᓇᓂᐘᐠ ᑭᐡᐱᐣ ᑭᐣ ᓇᐣᑕ ᐊᐏᔭ ᑲᑲᓇᐍᓂᒪᐨ ᐁᔭᑯᓯᐨ ᐊᐦᐱ ᒥᓂᑯᐠ ᑭᐣ ᓇᐣᑕ ᐏᓇᐘ ᐁᑲ 
ᑭᔑᑌᓯᓭᐘᐨ ᐁᑿ ᓇᑿᓂᓂᑭᐣ ᐁᔭᑯᓯᐘᐨ ᐁᔭᓂ ᒥᓄᓭᐘᐨ ᐊᐦᐱᐣ ᑫᒋᓇᐨ 24 ᐘᑲᓭᓂᐠ ᒥᓂᑯᐠ (ᓇᐣᑕ 48 ᐘᑲᓭᓂᐠ 
ᒥᓂᑯᐠ ᑭᐡᐱᐣ ᐸᑯᒧᒪᒋᐦᐅᐘᐸᐣ, ᐸᐸᑯᒧᐘᐸᐣ ᐁᑿ /ᓇᐣᑕ ᑭᔑᐘᐡᑲᑌᐘᐸᐣ)

• ᓇᑭᓇᑫ ᑲᓯᐣᒋᐣ

• ᐊᑯᑐᓀᐣᑎᓯᐣ ᐊᐦᐱ ᑲᐅᓯᓱᑕᒪᐣ ᓇᐣᑕ ᑲᒐᒐᒧᐦᑭᔭᐣ

• ᓇᑭᓇᑫ ᐸᔭᑭᓇᓂᐣ ᑲᐃᔑ ᓴᓴᒥᓂᑫᓇᓂᐘᐠ ᒧᔕᐠ

• ᐸᒥᐦᑐᐣ ᑿᔭᐠ ᐱᑎᑲᒥᐠ ᐸᑭᑕᓇᒧᐏᐣ 

• ᒪᒥᑐᓀᐣᑕᐣ ᒋᑭᑭᐡᑲᒪᐣ ᑲᓯᑕᑯᑫᐠ, ᑿᔭᐠ ᑲᐃᔑᓇᑯᒋᑲᑌᐠ ᐊᑯᐏᐣᑵᐱᓱᐣ ᐱᑎᑲᒥᐠ ᑲᐃᔑᑕᔑᑫᓇᓂᐘᐠ, ᑭᐡᐱᐣ ᒪᐘᐨ 
ᐁᓂᓇᒥᔭᐘᓀᐣ ᑫᑭᐏᒋ ᑭᒋ ᐊᑯᓯᔭᐣ

• ᓄᓂᐦᐊᐘᓯᐣ, ᑭᐡᐱᐣ ᐃᓯᓭᑵᐣ᙮ ᓄᓂᐦᐊᐘᓱᐏᐣ ᐊᔑᒋᓭᐘᐣ ᑲᓇᑕᐏᐦᐃᐍᓭᑭᐣ ᐁᑿ ᑯᑕᑭᔭᐣ ᓇᑕᐏᐦᐃᐍᐏᓂᐠ ᑫᑯᓇᐣ 
ᑲᐏᒋ ᐏᒋᐦᐃᐍᓭᑭᐣ ᒋᓇᑲᓂᑫᒪᑲᑭᐣ ᐁᑿ ᒋᒥᑲᓱᒪᑲᑭᐣ ᐃᑵᓂᐘᐣ ᐅᒋ ᐊᑯᓱᐏᓇᐣ

• ᑲᐏᐣ ᓴᑲᓱᐍᐣ

ᑕᑿᐣ ᓇ ᐃᐍ ᐸᑭᑕᓇᒧᐘᐱᓀᐏᐣ ᒋᐡᑕᐦᐃᑲᐣ?

• ᐅᐣᑌᕑᐃᔪ ᐅᒪᒋᐊᐸᒋᑐᓇᐘ ᓂᐡᑕᒼ ᐃᐍᓂ ᒥᓯᐍ ᐱᑯ ᑲᑎᐸᐦᐃᑲᑌᐠ ᐸᑭᑕᓇᒧᐘᐱᓀᐏᐣ ᐱᒧᒋᑫᐏᐣ ᐃᑵᓂᐘᐠ ᐅᒋ 
ᑲᑫᑌᔭᑎᓯᐘᐨ ᑲᓂᓇᒥᔭᐘᐨ ᐊᐏᔭᐠ᙮ ᐅᒪ ᐅᐍ ᐱᒧᒋᑫᐏᐣ, ᐅᑯᒪᐏᓇᐠ ᐃᐍ ᒥᓄᔭᐏᓂᐠ ᒥᓯᐍ ᐅᑎᐸᐦᐊᓇᐘ ᐃᐍᓂ 
ᒋᐡᑕᐦᐃᑫᐏᓇᐣ ᐃᑵᓂᐘᐣ ᐅᒋ ᐊᐏᔭᐣ 60 ᓇᐣᑕ ᐊᐘᔑᒣ ᑲᑕᓱᔭᐦᑭᐏᓀᓂᐨ ᐃᒪ ᑭᓌᑲᐡ ᐸᒥᐦᐃᐍᐏᓂᐠ ᑲᐯᔓᐏᓂᐠ, 
ᑭᒋᐦᐊ ᐸᒥᐦᐃᐍᐏᓂᐠ ᑲᐯᔑᐏᑲᒥᑯᐠ, ᐁᑿ ᐊᑎᐟ ᑭᒋᐦᐊᐏᑲᒥᑯᐠ ᐊᐏᔭᐠ ᑲᐃᔑᑲᐯᔑᐘᐨ᙮ 

• ᑲᐏᐣ ᑫᑯᐣ ᒋᐡᑕᐦᐃᑲᐣ ᒋᐸᑭᑎᓂᑲᑌᐠ ᒣᑿᐨ ᐃᑵᓂᐘᐠ ᐅᒋ ᐅᐡᑭᓂᐦᑕᐏᑯᐠ᙮ ᔕᑯᐨ, ᐃᐍ ᐸᑭᑕᓇᒧᐘᐱᓀᐏᐣ ᒪᐣᒍᐡ 
(ᐸᑭᑕᓇᒧᐘᐱᓀᐏᒪᐣᒍᐡ) ᑊᕑᐅᐱᓫᐊᐠᓯᐢ ᐃᑵᓂᐘᐠ ᑲᓂᓇᒥᔭᐘᐨ ᐅᐡᑭ ᓂᐦᑕᐏᑯᐠ ᐱᒧᒋᑫᐏᓂᐠ ᑕᑕᑿᐣ ᐊᓂᒪᒋᓭᑭᐣ 
ᐊᑯᓱᐏᓇᐣ ᑲᔭᐦᑭᐘᐠ 2023/2024᙮ ᒋᐡᑕᑭᑫᐏᓂᐠ ᑿᔭᑎᓂᑲᑌ ᐁᐦᑕ ᒣᑿᐨ ᐊᑯᓱᐏᓇᐣ ᑲᐱᒥᓭᑭᐣ ᐃᑵᓂᐘᐠ ᐅᒋ 
ᐅᐡᑭᓂᐦᑕᐏᑯᐠ ᑲᑌᐱᓭᐘᐨ ᒋᒋᐡᑕᐘᑲᓄᐘᐨ ᐅᑯᒪᐏᓇᐠ ᐃᔑᐏᓇᐦᒋᑫᐏᓂᐠ ᑫᐏᒋᑎᐸᐦᐃᑲᑌᑭᐣ᙮

ᐊᐣᑎ ᑭᔭᐱᐨ ᐏᑕᒪᑫᐏᓇᐣ ᑫᑭᐏᑎᓇᒪᐸᓂᐣ?

• Ontario.ca/RSV

• ᒥᓄᔭᐏᐣ811 ᒪᒪᑢᐘᐱᑯᐠ ᓇᐣᑕ ᐃᔑᑭᑎᐣ 811 (ᒪᒋᑭᑐᐣ ᒪᓯᓇᐦᐊᒪᑫᐏᓂᐠ: 1-866-797-0007 ᐁᑲ ᑲᑎᐸᐦᐃᑲᑌᐠ) 
ᐃᐍ ᒥᓄᔭᐏᓂᐠ ᐏᑕᒪᑫᐏᓇᐣ 24 ᑕᔁ ᐘᑲᓭᐠ ᑕᓱᑭᔑᑲ, ᓂᔁᓱ ᑭᔑᑲ ᑕᓱᐱᒥᑯᓇᑲ

https://www.ontario.ca/page/respiratory-syncytial-virus
https://www.ontario.ca/page/respiratory-syncytial-virus

